
كاركردنی خانمان لە پاركەكان
 ئەزموونێكی جوان و سەرنجڕاكێش

دەرچـــووی  ســـاڵەو   34 تەمەنـــی  ئیبراهیـــم  یەڵـــدا 
كۆلیـــژی كشـــتوكاڵە، وەك خـــۆی یاســـی كـــرد، خێزانـــدارە 
و دایكـــی دوو منداڵـــە و زیاتـــر لـــە 10 ساڵیشـــە خوێندنـــی 
ـــە  ـــك ل ـــە یەكێ ـــە ئێســـتادا ل ـــردووە و دانەمـــەزراوە، ل ـــەواو ك ت
ـــی كار دەكات و،  ـــك باخەوان ـــی شـــار وەك كرێكارێ پاركەكان
هـــەر لـــە بـــارەی كارەكەیـــەوە دەڵێـــت: »ئیشـــەكە، خۆشـــە 
بـــەڵام كاتـــی دەوامەكـــەی زۆرە، بـــە درێژایـــی رۆژەكـــە 
یـــەك كاتژمێـــر پشـــوومان هەیـــە، هەروەهـــا كارەكەشـــمان 
بـــە رۆژانەیـــە، ئـــەو رۆژەی نەخـــۆش بـــی، یـــان كارێكـــی 
ـــۆ حیســـاب  ـــەو رۆژەت ب ـــارەی ئ ـــەوا پ ـــت، ئ ـــت هەبێ زەرووری
ناكرێـــت، تەنانـــەت رۆژانـــی بارانـــی بارانیـــش كـــە كار 

ناكەیـــن، ئـــەو رۆژەمـــان بـــۆ حیســـاب ناكـــەن«.
ئێلیـــن محەمـــەدی تەمـــەن 26 ســـاڵ یەكێكـــە لـــەو 
دەیـــان خانمانـــەی كـــە لـــە پارەكـــەكان كار دەكات. ئەویـــش 
دەرچـــووی كۆلیـــژی كشـــتوكاڵە و خێزانـــدارە و دایكـــی 
چـــوار  مـــاوەی  دەكات  باســـی  خـــۆی  وەك  كچێكـــە، 
ســـاڵە كۆلیـــژی تـــەواو كـــردووە و دانەمـــەزراوە، ســـەبارەت 
بـــە هـــۆكاری بەشـــداریكردنی لـــە پڕۆژەكـــەدا گوتـــی: 
»فۆڕمـــی زۆرم پـــڕ كردووەتـــەوە و زۆریـــش بـــەدوای كاردا 
گـــەڕاوم، بـــۆ ئـــەوەی بتوانـــم یارمەتـــی خێزانەكـــەم بـــدەم، 

ـــوودی ئەوەشـــی  ـــاددی س ـــڕای قازانجـــی م ـــەم كارەش وێ ئ
هەیـــە ئەزموونـــی باخەوانـــی پەیـــدا دەكەیـــن«.

دەرچـــووی  و  ســـاڵە   30 تەمەنـــی  محەمـــەد  نمـــە 
كۆلیـــژی كارگێـــڕ و دارایییـــە، ســـەبارەت بـــە ژیانـــی خـــۆی 
و كۆســـپەكانی بـــەردەم كارەكـــەی دەڵێـــت: »منداڵێكـــم هەیـــە 
و زۆرجـــار لای ماڵـــی باوكـــم و هەندێـــك جاریـــش لای 
ــم  ــەم مورتاحـ ــە كارەكـ ــم، لـ ــووم بەجێـــی دەهێڵـ ماڵـــی خەسـ
و بەهـــۆی بێـــكاری ئـــەو كارە دەكـــەم، چونكـــە كرێچیـــم، 
ـــی زانكـــۆ و ئێمـــەی ئافـــرەت  ـــۆ ئێمـــەی دەرچووان راســـتە ب
كاری كرێـــكاری كارێكـــی قورســـە، بـــەڵام خۆشـــییەكەی 
ــەم  ــت، لـ ــەواو دەبێـ ــەی 40 رۆژە و تـ ــە ماوەكـ ــە كـ لەوەدایـ
وڵاتـــەدا كار زۆرە، بـــەڵام مـــن وەكـــو ئافرەتێـــك حـــەز ناكـــەم 

هەمـــوو كارێـــك بكـــەم«.
شـــەهلا ســـلێمان دەرچـــووی پەیمانگـــەی پزیشـــكییە، 
ــاوەی  ــی: »مـ ــوڵان گوتـ ــۆ گـ ــەی بـ ــە كارەكـ ــەبارەت بـ سـ
دانەمـــەزراوم،  و  كـــردووە  تـــەواو  خوێندنـــم  ســـاڵە  ســـێ 
مـــن بەشـــبەحاڵی خـــۆم هـــەر كارێـــك هەبێـــت، دەیكـــەم، 
ــارم كار  ــە ناچـ ــم، چونكـ ــەربەرز بـ ــدا سـ ــك تێیـ ــە مەرجێـ بـ
بكـــەم، كچـــی گـــەورەی ماڵـــم و بـــرای گـــەورەم نییـــە، 
دایكـــم نەخۆشـــە و ناچـــارم یارمەتـــی باوكـــە پێشـــمەرگەكەم 

ئەم كارە وێڕای قازانجی ماددی، 
سوودی ئەوەشی هەیە ئەزموونی 
باخەوانی پەیدا دەكەین

لەم وڵاتەدا كار زۆرە، بەڵام من 
وەكو ئافرەتێك حەز ناكەم هەموو 
كارێك بكەم

بە هۆی كەمیی دەرفەتی دامەزراندن و نەبوونی هەلی كار و گرفتی ئابووری، بەشێك لە دەرچووانی زانكۆ و 
پەیمانگاكانی كوردستان لە پڕۆژەیەكی رێكخراوی »ریچ« لە پاركەكانی شار كاری باخەوانی و كرێكاری دەكەن، 
خانمانیش بە رێژەیەكی بەرچاو لەم پڕۆژەیەدا بەشدارن. كارمەندێكی رێكخراوی ناوبراو ئەوە دەخاتە روو كە زیاتر 
لە ساڵێكە هەڵمەتی پاككردنەوە و سەوزكردنی پاركەكانیان دەست پێ كردووە، ئەوەش دووپات دەاتەوە كە ئامانجیان 
رەخساندنی هەلی كارە بۆ چینی گەنجان و دەرچووانی زانكۆ و پەیمانگەكان، خانمانی بەشداربووی پڕۆژەكە لە 

روانگەی جیاوازەوە باسی كارەكەیان دەكەن.

گوڵان: كۆمەڵایەتی

ــەرەوەزی و  ــە هـ ــرە بـ ــەنگەرە، لێـ ــداری سـ ــەو برینـ ــدەم، ئـ بـ
بارودۆخـــی  بـــۆ  كارەكـــە  كاردەكەیـــن،  خۆشـــییەوە  بـــە 
خێزانەكـــەم  ئەگـــەر  بـــەڵام  گونجـــاوە،  ئەمڕۆمـــان 
نەبێـــت،  مـــن  كاركردنـــی  و  هـــاوكاری  بـــە  پێویســـتیان 
ـــووم كاری قورســـی لەمجـــۆرە بكـــەم، چونكـــە  ئامـــادە نەدەب
بەڕاســـتی كرێـــكاری و باخەوانـــی بـــۆ ئافرەتـــان كارێكـــی 
ــە  ــان لـ ــن، نـ ــدا دەژیـ ــە رۆژگارێكـ ــە لـ ــەڵام ئێمـ ــە، بـ قورسـ
ـــە نەخۆشـــخانەی  گـــەرووی شـــێردایە، لەلایەكـــی دیكـــەوە ل
فریاكەوتنـــی رۆژهـــەڵات وەكـــو خۆبەخـــش كار دەكـــەم، 
كارمەندانـــی  70%ی  دانەمەزرانـــدن  بەهـــۆی  بەداخـــەوە 
نەخۆشـــخانەكان خۆبەخشـــن و بەهـــۆی خۆشەویســـتییان بـــۆ 
پیشـــەكەیان و هەســـتكردن بـــە بەرپرســـیارێتی ئـــەو كارە 

دەدەن.« ئەنجـــام 
پـــارك  لـــە هەمـــان  وەك چاودێرێـــك  شـــۆڕش  شـــاناز 
بانكـــە،  و  دارایـــی  كۆلیـــژی  دەرچـــووی  و  كاردەكات 
ســـەبارەت بـــە كارەكـــەی گوتـــی: »ئێمـــە لێـــرە كۆمەڵێـــك 
چەنـــد  سەرپەرشـــتیی  هەریەكەمـــان  و  چاودێریـــن 
ـــەدا گەنجـــان و خانمـــان و  ـــەم پڕۆژەی ـــن، ل ـــك دەكەی كرێكارێ
ـــە 7  ـــە رۆژان ـــاوەی كارەك ـــوودمەندن، م ـــش س كەمئەندامانی
ـــەو 40 رۆژەدا، شـــەش ســـەعات و  ـــە مـــاوەی ئ ســـەعاتە، ل

نیـــو مۆڵەتیـــان پـــێ دەدەرێـــت بـــۆ كاری پێویســـت، رۆژانـــی 
بـــاران كار ناكـــەن، بـــەڵام مـــاوەی 40 رۆژەكـــە تـــەواو دەكـــەن 
و، پـــارەی 40 رۆژیـــان پـــێ دەدرێـــت، داواكاریـــن نموونـــەی 
ئـــەو رێكخراوانـــە زۆر بـــن و هەلـــی كاری زیاتـــر بـــۆ چینـــی 

ــێنن.« ــان بڕەخسـ ــان و خانمـ گەنجـ
كارمەنـــدی  ئیســـماعیل  خەنـــدە  خۆیـــەوە  لـــەلای 
مەیدانیـــی رێكخـــراوی ریـــچ، ســـەبارەت بـــە پڕۆژەكەیـــان بـــۆ 
گـــوڵان گوتـــی: »ئێمـــە وەكـــو رێكخـــراوی ریـــچ لـــە ســـاڵی 
ــان  ــردووە، دوو ئامانجمـ ــە كـ ــەو پڕۆژەیـ ــتمان بـ ــارەوە دەسـ پـ
ـــە خزمەتكـــردن  ـــن ل ـــە بریتی ـــە، ك ـــەو كارە هەی ـــی ئ ـــە كردن ل
ــی  ــاندنی هەلـ ــارەكە و رەخسـ ــەی شـ ــەوزكردنی ژینگـ و سـ
ـــۆ چینـــی گەنجـــان و خانمـــان و خـــاوەن پێداویســـتیی  كار ب
تایبـــەت و ئـــاوارەكان، بـــۆ ئەمســـاڵ 650 تـــا 670 كـــەس 
ــڕۆژەی  ــە پـ ــە لـ ــوون، جگـ ــوودمەند بـ ــان سـ ــە پڕۆژەكەمـ لـ
پاركـــەكان لـــە نەخۆشـــخانەكانیش هەڵمەتێكمـــان دەســـت پـــێ 
كـــردووە، كـــە ژمارەیـــان 11 نەخۆشـــخانەیە و لـــەو ماوەیـــەدا، 
بـــە  هەولێـــر  نەخۆشـــخانەكانی  لـــە  پەرســـتارمان   172
شـــێوەی خۆبەخـــش دامەزرانـــدووە، ئێمـــەش لـــە بەرنامـــەی 
كارماندایـــە كـــە هاوكاریـــی ماددییـــان بكەیـــن، هـــەردوو 

ــە«.  ــڕۆ بەردەوامـ ــو ئەمـ پڕۆژەكـــەش تاوەكـ

ناچارم كار بكەم، كچی گەورەی 
ماڵم و برای گەورەم نییە، دایكم 
نەخۆشە و ناچارم یارمەتی باوكە 

پێشمەرگەكەم بدەم

كرێكاری و باخەوانی بۆ ئافرەتان 
كارێكی قورسە، بەڵام ئێمە لە 

رۆژگارێكدا دەژین، نان لە گەرووی 
شێردایە

سەرەڕای هەوڵەكانی حكومەتی هەرێمی 
كوردستان بۆ چارەسەری كێشەكانی نێوان هەرێم 
و بەغدا، قەیرانی ئابووری لە هەرێمی كوردستاندا 
كە هۆكارە سەرەكییەكەی بڕینی مووچە و بودجەی 
هەرێمە لە لایەن حكومەتی فیدڕاڵیی عێراقەوە، 
ژیانێكی تفت و تاڵی بۆ مووچەخۆران و بێكاران و 
بەتایبەتی خاوەن پێداویستییە تایبەتەكان دروست كردووە.
زیاتر لە یەك ملیار كەس لە جیهاندا بەجۆرێك لە جۆرەكان 
بەدەست كەمئەندامێتیەوە دەناڵێنن. دەرهاوێشتە كۆمەڵایەتی و 
ئابورییەكان بە شێوەیەكی نەرێنی كار دەكاتە سەر مافەكانی 
كەسانی خاوەن پێداویستی تایبەت و ئەوان باجی قوڕسی رۆژگار 
دەدەن. گەنجێكی خاوەن پێداویستیی تایبەتیش كە دەرچووی 
پەیمانگەی تەكنیكی هەولێرە باسی ئاریشەكانی ژیانی خۆی 
بۆ گۆڤاری گوڵان دەكات.

گوڵان: كۆمەڵایەتی

گەنجێكی خاوەن پێداویستیی تایبەت:

ئەو بڕە یارمەتییەی كە بە 
كەمئەندامان دەدرێت زۆر 
كەمە و بەشی نیوەی 
پێداویستییەكانمان 
ناكات

خـــاوەن  گەنجێكـــی  عەلـــی،  ئەرجـــان  خۆشـــەوی 
كـــرد،  باســـی  خـــۆی  وەك  و  تایبەتـــە  پێداویســـتیی 
لەدایكبـــووی ســـاڵی 1987ی شـــاری هەولێـــرە و، ســـاڵی 
2011 پەیمانگـــەی تەكنیكـــی بەشـــی كارگێڕیـــی كاری 
ـــكارە،  ـــا ئێســـتا دانەمـــەزراوە و بێ ـــەڵام ت ـــەواو كـــردووە، ب ت
جەختیـــش لـــەوە دەكاتـــەوە كـــە »بێـــكاری و نەبوونـــی 
داهـــات، ئەگـــەر بـــۆ خەڵكـــی ئاســـایی قـــورس و گـــران 
بێـــت، ئـــەوا بـــۆ كەســـانی خـــاوەن پێداویســـتیی تایبـــەت 
ــۆ  ــا بـ ــدارە و هێمـ ــە خێزانـ ــەو گەنجـ ــكێنە.« ئـ ــت شـ پشـ
ئـــەوەش دەكات كـــە زۆر هەوڵـــی ئـــەوەی داوە لـــە كەرتـــی 
ــی  ــاوەن كار و داهاتـ ــە خـ ــت و ببێتـ ــی دابمەزرێـ حكوومـ
ـــە كەرتـــی حكوومـــی  ـــە ل ـــەڵام تاوەكـــو ئێســـتا ن خـــۆی، ب

و نـــە لـــە كەرتـــی تایبـــەت دانەمـــەزراوە. 
لەگـــەڵ  ئاخاوتنێكـــی  لـــە  ئەرجـــان  خۆشـــەوی 
پەیامنێـــری گـــوڵان، بەمجـــۆرە داواكارییەكانـــی خـــۆی 
بـــۆ كەمئەندامـــان  خســـتەڕوو: »داواكارم هەلـــی كار 
ــنووردارە  ــان سـ ــەوەی تواناكانمـ ــەر ئـ ــن بكرێـــت، لەبـ دابیـ
ـــە كاركـــردن  و هەمـــوو كارێكمـــان پـــێ ناكرێـــت، هـــەر بۆی
لـــە كەرتـــی حكوومـــی لەگـــەڵ سرووشـــتی بوونمـــان 
بەردەوامـــە  كارەكـــە  لەلایـــەك  چونكـــە  دەگونجێـــت، 
نییـــە،  قـــورس  و لەلایەكـــی دیكـــەوە كارەكـــە هێنـــدە 
ــی  ــە كەرتـ ــان لـ ــە دامەزراندنمـ ــەوە پێموایـ ــەر ئـ ــەر لەبـ هـ
حكوومـــی زۆر لـــە كەرتـــی تایبـــەت باشـــترە، پاشـــان ئـــەو 
ــت زۆر  ــان دەدرێـ ــە كەمئەندامـ ــە بـ ــەی كـ ــڕە یارمەتییـ بـ
كەمـــە و بەشـــی نیـــوەی پێداویســـتییەكانمان نـــاكات، 
ــە 300  ــەم بكرێتـ ــت، لانیكـ ــاد بكرێـ ــان زیـ داواكارم بۆمـ
هـــەزار دینـــار و مانگانـــەش دابـــەش بكرێـــت، نـــەوەك 
هـــەزار   150 جارێـــك  مانـــگ  دوو  كـــە  ئێســـتا  وەك 
دینارمـــان بـــۆ خـــەرج دەكرێـــت، مـــن بـــەش بەحاڵـــی خـــۆم 
ئەگـــەر خوشـــك و براكانـــم هاوكاریـــم نەكـــەن، ناتوانـــم 
بەڕێـــوە بچـــم و لێـــرەوە سوپاســـیان دەكـــەم و چاویـــان 
 : گوتیشـــی  هاوكارمـــن.«  زۆر  كـــە  دەكـــەم  مـــاچ 
ـــە یاســـای  ـــان ئەوەی ـــە حكومـــەت و پەرلەم ـــم ل »داواكاری
ـــت، هەروەهـــا  خـــاوەن پێداویســـتی تایبـــەت جێبەجـــێ بكرێ
وەك هاوكارییـــەك بـــۆ خـــاوەن پێداویســـتی تایبـــەت و 
كەمئەندامـــان، داواكارم هـــەر دوو كەرتـــی تەندروســـتیی 
گشـــتی و تایبـــەت بكرێتـــە خۆڕایـــی، یـــان داشـــكاندنێكی 
ـــان زۆر  ـــت، چونكـــە ئێمـــەی كەمئەندام ـــۆ بكرێ باشـــی ب
كێشـــەی تەندروســـتی رووبەڕوومـــان دەبێتـــەوە، هەروەهـــا 
ــە رووی تەندروســـتی  ــەوە لـ ــەر لـــە منداڵییـ ــوادارم هـ هیـ

بـــە خـــاوەن  پـــەروەردە و كۆمەڵایەتییـــەوە گرنگـــی  و 
پێداویســـتی تایبـــەت بدرێـــت.« وەك دواوتەشـــی گوتـــی: 
مـــن بەهـــرەم لـــە هونـــەری شـــانۆ و هونـــەری خۆشنووســـی 
ـــم  ـــە، كاری بێژەری ـــەر هەی ـــە كۆمپیوت ـــە، شـــارەزاییم ل هەی
ـــە  ـــم بینیـــوە. بۆی ـــە فیلمـــی ســـینەماییش رۆڵ كـــردووە و ل
لـــە هـــەر كام لـــەو بوارانـــەدا ئامـــادەی كارم و هیـــوادارم 
پێداویســـتییە  خـــاوەن  هەمـــوو  لـــە  جـــددی  ئـــاوڕی 

تایبەتـــەكان بدرێتـــەوە«.
پاراســـتنی  بـــواری  چالاكـــی  دیكـــەوە  لەلایەكـــی 
ـــەبارەت  ـــێخ لەنگـــەری، س ـــەر ش ـــرۆڤ هون ـــی م مافەكان
بـــە دۆخـــی كۆمەڵایەتـــی و ئابـــووری و تەندروســـتی 
گـــوڵان  بـــۆ  تایبـــەت  پێداویســـتی  خـــاوەن  كەســـانی 
گوتـــی:« دەســـتبەركردنی یاســـای پێویســـت، لـــە پێنـــاو 
ــاوەن پێداویســـتی  ــان و خـ پاراســـتنی مافـــی كەمئەندامـ
تایبـــەت و قەرەبووكردنەوەیـــان و دووبـــارە هێنانـــەوە و 
تێكەڵكردنەوەیـــان بـــە كۆمەڵگـــە و دابینكردنـــی هەلـــی 
كاری گۆنجـــاو لـــە پێشـــینەی ئـــەو خزمەتانەیـــە كـــە 
پێشكەشـــی ئـــەو چینـــە بكرێـــت، بـــۆ ئـــەوەی وەك هـــەر 
تاكێكـــی ئـــەم وڵاتـــە بتوانـــن لـــە دامەزراوەكانـــی دەوڵەتـــدا 

ــەن، كاربكـ
ــە  ــەت لـ ــتی تایبـ ــاوەن پێداویسـ ــانی خـ ــتە كەسـ پێویسـ
زۆربـــەی بوارەكانـــی ژیـــان كـــردن ببەخشـــرێن، لەوانـــە 
بـــاج و رســـومات و كارەبـــا،  و  تەندروســـتی  كەرتـــی 
ــانكاریان  ــان ئاسـ ــەركییەكانی ژیـ ــوارە سـ ــە بـ ــاوكات لـ هـ

بۆبكرێـــت.
یـــان هەوڵـــی ئـــەوە بدرێـــت خزمـــی پلـــە یەكیـــان تەعیـــن 
ـــن  ـــی خزمـــەت بكرێ ـــەوەی بەجوان ـــۆ ئ ـــش ب ـــت، ئەوی بكرێ
و لـــەڕووی ئارامـــی دەروونـــی و تەندروســـتییەوە ژیانیـــان 

پارێـــزراو بێـــت«.
مـــرۆڤ  مافەكانـــی  پاراســـتنی  چالاكـــەی  ئـــەو 
هـــاوكات گوتـــی: »ئەوانـــەش كـــە خوێندنیـــان تـــەواو 
كـــردووە، ئەبێـــت لـــە بوارەكـــەی خۆیـــدا تەعیـــن بكرێـــت و 
تەنانـــەت ڕێژەیەكـــی دیاریكـــراو لـــە هەلـــی دامەزرانـــدن بـــۆ 
ـــە  ـــەی ك ـــت، هەروەهـــا ئەوان ـــەم ئەندامـــان تەرخـــان بكرێ ك
بڕوانامەیـــان نییـــە ئەبێـــت ئەوانیـــش هەلـــی تەعیناتیـــان 
هەبێـــت، كـــە لەگـــەڵ هێـــز و دۆخـــی كەمئەنـــدام گونجـــاو 
بێـــت، كـــە لـــە ئازاردانـــی دەروونـــی و جەســـتە دوور بێـــت،
هەروەهـــا ئـــەو 150 هـــەزارەی پێیـــان دەدرێـــت بـــە 
شایســـتەی ئـــەوان نازاندرێـــت و زۆریـــش كەمـــە و بەشـــی 

هیـــچ نـــاكات، حەقـــی زیاتریـــان هەیـــە«.

بێكاری و نەبوونی داهات، ئەگەر 
بۆ خەڵكی ئاسایی قورس و گران 

بێت، ئەوا بۆ كەسانی خاوەن 
پێداویستیی تایبەت پشت شكێنە

داواكارم هەلی كار بۆ كەمئەندامان 
دابین بكرێت، لەبەر ئەوەی 

تواناكانمان سنووردارە و هەموو 
كارێكمان پێ ناكرێت

قەرەبووكردنەوە و دووبارە 
هێنانەوە و تێكەڵكردنەوەیان 

بە كۆمەڵگە و دابینكردنی هەلی 
كاری گۆنجاو لە پێشینەی ئەو 
خزمەتانەیە كە پێشكەشی ئەو 

چینە بكرێت

ئەگەر خوشك و براكانم هاوكاریم 
نەكەن، ناتوانم بەڕێوە بچم و 

لێرەوە سوپاسیان دەكەم و چاویان 
ماچ دەكەم كە زۆر هاوكارمن

